
ஆற்றின் குறுக்கே மறுகரையில் தெரிந்த தோற்றம் அவன் கவனத்தைப்படிப்படியாகக் கவர்ந் தது. அரைமைல் தொலைவில் இருந்த ரயில் வந்து நின்றது, ஆடுமாடுகளுக்குரிய திறந்த பெட்டிகளில் ஆட்கள் நிரம்பியிருந்தனர்; அவர்கள் வெளியில் நின்றுகொண்டிருந்தார்கள்; யா ரு ம் இறங்கக் காணுேம். சில நிமிஷங்கள் கழித்து, கொஞ்ச தூரத் திலிருந்து சங்குச் சத்தம் கேட்டது. கான்டனின் திசையினை நோக்கி, ஆற்றில் புகைகக்கிய வண்ணம் ரயில் புறப்பட்டது. உழைப்பு ஏற்றிச் செல்லப்படு கிறது என்று அவன் தன்னுள் எண்ணினன். அவர் கள் விதியின் முடிவை அனுபவிக்க தூரத்திலிருந்த ஏதோ ஒரு மாகாணத்துக்கு அனுப்பப்பட்டிருக்க லாம்; அல்லது அருகில் இந்த லோஃபு மலைகளில் உள்ள மரங்களை வெட்டுவதற்காகக் கட்டாயத்தின் பேரில் அனுப்பப்பட்டிருப்பார்கள். ரயிலிலிருந்து புகைச் சுருள்கள் மெதுவாக மேலே எழும்பிக்கொண் டிருந்தபோது, இனம் பிரித்துச் சொல்லமுடியாத ஜனங்களின் கறுப்பு நிறக் கும்பல்கள் நீண்ட வரிசை களில் நின்ற, ஊர்ப் பகுதியின் குறுக்கே, எறும்பு களைப்போல நகர்ந்துகொண்டிருந்த காட்சியை அவன் பார்த்தான். அந்த நீண்ட வரிசைகள் வெவ்வேறு திசைகளில் நகர்ந்துகொண்டிருந்தன. அவன் யூகித்த மாதிரியே, அது செயற்பட்ட கிராம கம்யூன்களின் அமைப்புத்தான் என்று அறிய அவன் நிம்மதியடைந்தான். கம்யூன் எனப்பட்ட சிறு. நகராட்சிப் பிரிவைச் சேர்ந்த தொழிலாளர்களின் சில அணியினர் உடைந்து, சூடான அந்த இயற்கை

